
Sainráiteas maidir le príobháideachas 

Gearáin a láimhseáil faoi chur chun feidhme an Chomhaontaithe Trádála agus Comhair idir an 
tAontas Eorpach agus an Ríocht Aontaithe 

Tá an phróiseáil sonraí pearsanta a dhéanann an Coimisiún Eorpach faoi réir fhorálacha Rialachán 
(AE) 2018/1725 ó Pharlaimint na hEorpa agus ón gComhairle an 23 Deireadh Fómhair 2018 maidir le 
daoine nádúrtha a chosaint i ndáil le sonraí pearsanta a phróiseáil ag institiúidí, comhlachtaí, oifigí 
agus gníomhaireachtaí an Aontais agus saorghluaiseacht na sonraí sin, agus lena n-aisghairtear 
Rialachán (CE) Uimh. 45/2001 agus Cinneadh Uimh. 1247/2002/CE.1 

Sa ráiteas príobháideachais seo, mínítear cén fáth a ndéantar do shonraí pearsanta a phróiseáil, an 
chaoi a ndéanann an Coimisiún Eorpach na sonraí pearsanta uile a bhailiú, a láimhseáil agus cosaint 
na sonraí uile arna soláthar a áirithiú, an chaoi a n-úsáidtear an fhaisnéis sin agus na cearta atá agat 
maidir le do shonraí pearsanta féin. Sainítear ann freisin sonraí teagmhála an Rialaitheora Sonraí atá 
freagrach agus lenar féidir leat do chearta a fheidhmiú, sonraí teagmhála an Oifigigh Cosanta Sonraí 
agus an Mhaoirseora Eorpaigh ar Chosaint Sonraí. 

Is iad an Coimisiún Eorpach, an Ardrúnaíocht, Seirbhís na Ríochta Aontaithe mar aon le ranna an 
Choimisiúin atá freagrach as gearáin shonracha agus obair leantach ina leith a láimhseáil a dhéanann 
an oibríocht phróiseála reatha. 

1. An próiseas chun gearáin a láimhseáil 

Féadfaidh aon duine nó aon chomhlacht gearán a dhéanamh leis an gCoimisiún maidir le cur chun 
feidhme an Chomhaontaithe Trádála agus Comhair idir an tAontas Eorpach agus an Comhphobal 
Eorpach do Fhuinneamh Adamhach, de pháirt, agus an Ríocht Aontaithe na Breataine Móire agus 
Thuaisceart Éireann, den pháirt eile (‘an Comhaontú Trádála agus Comhair’). Scrúdóidh an Coimisiún 
an gearán agus déanfaidh sé cinneadh cé acu ba cheart nó nár cheart gníomhaíocht bhreise a 
dhéanamh. Maidir le gearáin a bhaineann le cur chun feidhme an Chomhaontaithe Trádála agus 
Comhair ar thaobh na Ríochta Aontaithe, féadfaidh an Coimisiún dul i mbun idirphlé neamhfhoirmiúil 
le húdaráis na Ríochta Aontaithe maidir le saincheisteanna faoi sháruithe a d'fhéadfadh bheith ann 
agus/nó féadfaidh an Coimisiún cinneadh a dhéanamh tús a chur le nós imeachta foirmiúil eadrána. 
Maidir le gearáin a bhaineann le Ballstát den Aontas a chuireann an Comhaontú Trádála agus 
Comhair chun feidhme, féadfaidh an Coimisiún dul i mbun idirphlé neamhfhoirmiúil leis na Ballstáit 
lena mbaineann maidir le saincheisteanna faoi neamhchomhlíonadh dhlí an Aontais a d'fhéadfadh 
bheith ann agus/nó féadfaidh an Coimisiún cinneadh a dhéanamh tús a chur le nós imeachta 
foirmiúil um shárú in aghaidh an Bhallstáit lena mbaineann. 

Tá raon feidhme na hoibríochta phróiseála reatha seo teoranta do ghearáin a thagraíonn go sonrach 
do chur chun feidhme réimsí neamhthrádála an chomhaontaithe ar thaobh na Ríochta Aontaithe.  

Tá gearáin a bhaineann le cur chun feidhme a dhéanann Ballstát den Aontas clúdaithe ag an oibríocht 
phróiseála ‘Cur chun feidhme agus forfheidhmiú dhlí an Aontais’ (DPR-EC-00082). Thairis sin, tá 
gearáin a bhaineann le trádáil, eadhon gearáin a thagann faoin gceannteideal an Chomhaontaithe 
Trádála agus Comhair amháin ‘Trádáil’, clúdaithe ag an oibríocht phróiseála ‘Bunachar Sonraí um 
Rochtain ar an Margadh’ (DPR-EC-00266) agus tá siad lasmuigh de raon feidhme an taifid reatha 
freisin. 

2. An rialaitheoir sonraí 

Is é an t-aonad SG.H.2, ‘Comhaontú Trádála agus Comhair idir an tAontas Eorpach agus an Ríocht 
Aontaithe’ in Ardrúnaíocht (SG) an Choimisiúin Eorpaigh, a rialaíonn an oibríocht phróiseála. 

3. Cén fáth agus cén chaoi a bpróiseálaimid do shonraí pearsanta? 

Is é an cuspóir atá le gearáin a bhailiú agus a láimhseáil faoin oibríocht phróiseála seo, lena n-áirítear 
sonraí pearsanta/faisnéis atá iontu, a chur ar chumas an Choimisiúin cur chun feidhme an 
Chomhaontaithe Trádála agus Comhair idir an tAontas agus an Ríocht Aontaithe a lárú agus 
faireachán éifeachtúil a dhéanamh air agus a áirithiú go ndéanfar obair leantach iomchuí ar ghearáin 
maidir leis an gcaoi a gcuireann an Ríocht Aontaithe réimsí neamhthrádála den chomhaontú chun 
feidhme, agus a áirithiú go ndéanfar sáruithe ar an gcomhaontú nó ar éagsúlachtaí rialála a bhrath go 
luath, i gcomhréir le gealltanas an Choimisiúin iarrachtaí cur chun feidhme agus forfheidhmithe a 
neartú.  

Bailítear gearáin trí fhoirm ar líne, an t-ionad gearán lárnach. Ar chur isteach an gearán, seoltar na 
sonraí pearsanta mar aon leis an ngearán go huathoibríoch chuig roinn inniúil an Choimisiúin. 

Ní úsáidfear do shonraí pearsanta le haghaidh cinnteoireacht uathoibrithe, próifíliú san áireamh. 

4. Cad iad na forais dlí ar a ndéanaimid do shonraí pearsanta a phróiseáil? 

Déantar sonraí pearsanta a phróiseáil chun cúram a chur i gcrích, cúram a dhéantar ar mhaithe le 
leas an phobail i gcomhréir le Airteagal 5(1)(a) de Rialachán 2018/1725. Is é dlí comhfhreagrach an 
Aontais maidir le próiseáil sonraí pearsanta bunaithe ar Airteagal 5(1)(a) an Comhaontú Trádála agus 
Comhair idir an tAontas Eorpach agus an Ríocht Aontaithe agus Airteagal 17 den Chonradh ar an 
Aontas Eorpach (CAE). 

Tá próiseáil sonraí pearsanta neamhéigeantacha an ghearánaigh bunaithe ar thoiliú an ghearánaigh 
de réir Airteagal 5(1)(d) de Rialachán 2018/1725. 

5. Cé na sonraí pearsanta a bhailímid agus a phróiseálaimid? 

Chun éifeacht a thabhairt do ráthaíochtaí riaracháin na ngearánach agus chun a chinntiú go 
dtabharfar an fhaisnéis chuí dóibh, éilíonn an Coimisiún go dtabharfar an t-ainm agus sloinne chomh 
maith le seoladh ríomhphoist an ghearánaigh don Choimisiún. Tharlódh go mbeadh sonraí pearsanta 
eile de shórt an-ilchineálach i dtéacs iomlán an ghearáin, lena n-áirítear aon doiciméad eile a 
chuireann an gearánaí ar fáil. 

Ní theastaíonn aon chatagóir speisialta de shonraí pearsanta faoi Airteagal 10 de Rialachán (AE) 
2018/1725 chun gearán a láimhseáil. Mar sin féin, féadfaidh gearánaigh a chinneadh go 
spontáineach na sonraí pearsanta sin a sholáthar don Choimisiún mar chuid dá ngearán. Trí aon 
sonraí pearsanta den sórt sin a sholáthar don Choimisiún Eorpach, meastar go dtugann an gearánach 
toiliú sainráite do phróiseáil na sonraí pearsanta sin. 

6. Cén chaoi a gcosnaímid do shonraí pearsanta? 

Is ar fhreastalaithe an Choimisiúin Eorpaigh sa Lárionad Ríomhaireachta i Lucsamburg a stóráiltear an 
fhaisnéis phearsanta arna mbailiú agus an fhaisnéis ábhartha ar fad. Feidhmíonn an freastalaí i 
gcomhréir leis na cinntí agus na forálacha ón gCoimisiún maidir le slándáil atá leagtha síos ag an 
Stiúrthóireacht Slándála don chineál seo freastalaí agus seirbhíse, eadhon Cinneadh (AE, Euratom) 
2017/46 ón gCoimisiún an 10 Eanáir 2017 maidir le slándáil córas cumarsáide agus faisnéise sa 
Choimisiún Eorpach. 

Chun na sonraí atá á bpróiseáil a chosaint, tá roinnt bearta teicniúla agus eagraíochtúla curtha i 
bhfeidhm ag an gCoimisiún Eorpach. Ar na bearta teicniúla sin, tá gníomhartha iomchuí chun dul i 
ngleic le slándáil ar líne, leis an mbaol go gcaillfí sonraí, go ndéanfaí sonraí a athrú nó go ndéanfaí 
rochtain neamhúdaraithe orthu, ag cur san áireamh an riosca atá i gceist leis an bpróiseáil féin agus 
na cineálacha sonraí atá á bpróiseáil. Ar na bearta eagraíochtúla, tá cead rochtana ar na sonraí a 
theorannú do dhaoine údaraithe amháin a bhfuil gá dlisteanach acu leo chun críocha na hoibríochta 
próiseála seo. 

https://eur-lex.europa.eu/legal-content/EN/TXT/?qid=1548093747090&uri=CELEX:32017D0046
https://eur-lex.europa.eu/legal-content/EN/TXT/?qid=1548093747090&uri=CELEX:32017D0046

7. Cé aige a mbeidh rochtain ar do shonraí pearsanta agus cé dó a nochtfar iad? 

Tugtar rochtain ar na sonraí pearsanta próiseáilte do na baill foirne de chuid an Choimisiúin atá 
freagrach as an oibríocht phróiseála agus do bhaill foirne údaraithe de réir an phrionsabail ‘ar bhonn 
riachtanas eolais’. Tá ceangal ar na baill foirne sin cloí le comhaontuithe dlíthiúla rúndachta, agus 
nuair is gá, le comhaontuithe breise rúndachta. 

 
Níl rochtain ag an bpobal ar na sonraí a bhailítear.  

Má cheanglaítear ar an gCoimisiún dul i mbun idirphlé leis an Ríocht Aontaithe nó i gcás ina dtiocfadh 
díospóid chun cinn tar éis gearán a bheith curtha faoi bhráid an Choimisiúin faoin oibríocht 
phróiseála atá ann faoi láthair, déanfar anaithnid aon fhaisnéis a chomhroinnfear le húdaráis na 
Ríochta Aontaithe nó leis an mbinse eadrána. 

Ní thabharfar an fhaisnéis phearsanta a bhailímid d'aon tríú páirtí, seachas a mhéid is gá nó chun na 
críocha is gá chun an dlí a chomhlíonadh. 
 
Tabhair do d'aire, de bhun Airteagal 3(13) den Rialachán, nach measfar gur faighteoirí iad údaráis 
phoiblí (e.g. an Chúirt Iniúchóirí, Cúirt Bhreithiúnais an Aontais Eorpaigh) a d’fhéadfadh sonraí 
pearsanta a fháil faoi chuimsiú fiosrúchán ar leith i gcomhréir le dlí an Aontais nó dlí Ballstáit. 
Comhlíonfaidh an phróiseáil bhreise a dhéanfaidh na húdaráis phoiblí sin ar na sonraí sin na rialacha 
is infheidhme maidir le cosaint sonraí de réir na gcríoch atá leis an bpróiseáil. 
 
8. Cá fhad a choinneoimid do shonraí pearsanta? 

Ní choinníonn an Coimisiún Eorpach do shonraí pearsanta ach amháin chomh fada is gá chun cuspóir 
a mbailithe a chomhlíonadh nó chun próiseáil bhreise a dhéanamh orthu.  

Nuair a sheoltar an fhoirm teagmhála, gintear ríomhphost ina bhfuil sonraí pearsanta chuig bosca 
ríomhphoist feidhmiúil. Stóráiltear an ríomhphost sin mar aon leis an bhfreagra air i mbosca 
ríomhphoist feidhmiúil na roinne ar feadh 6 mhí. Féadfaidh an Ard-Stiúrthóireacht an comhfhreagras 
a chlárú i gcóras bainistithe doiciméad leictreonach an Choimisiúin ‘ARES’; sa chás sin, coimeádfar na 
sonraí go ceann 5 bliana tar éis dhúnadh an chomhaid agus déanfar iad a dhíothú ina dhiaidh sin. 
 Chun tuilleadh eolais a fháil ar chóras bainistithe doiciméad an Choimisiúin ARES, féach an oibríocht 
phróiseála ‘Bainistíocht agus caomhnú (gearrthéarmach agus meántéarmach) dhoiciméid an 
Choimisiúin’, uimhir thagartha: DPR-EC-00536). 

9. Cé na cearta atá agat agus cén chaoi a bhfeidhmítear iad? 

Tá cearta sonracha agat mar “ábhar sonraí” faoi Chaibidil III (Airteagail 14 go 25) de Rialachán (AE) 
2018/1725, go háirithe an ceart chun do shonraí pearsanta a rochtain agus a cheartú i gcás ina bhfuil 
do shonraí pearsanta míchruinn nó neamhiomlán. Faoi dhálaí áirithe, tá sé de cheart agat do shonraí 
pearsanta a scriosadh, srian a chur lena bpróiseáil, agus tá an ceart agat chun iniomparthacht sonraí. 
Tá sé de cheart agat agóid a dhéanamh i gcoinne phróiseáil do shonraí pearsanta, agóid a dhéantar 
go dlíthiúil de bhun Airteagal 5(1)(a), ar chúiseanna a bhaineann go sonrach le do chás féin. 

Más rud é gur thoiligh tú le próiseáil codanna áirithe de do shonraí pearsanta, eadhon trí shonraí 
pearsanta neamhéigeantacha a sholáthar, is féidir leat an toiliú sin a tharraingt siar am ar bith ach é 
sin a chur in iúl don Rialaitheoir Sonraí. Ní dhéanfaidh an tarraingt siar difear do dhlíthiúlacht na 
próiseála a rinneadh sular tharraing tú siar an toiliú. 

Ní féidir leat rochtain dhíreach a fháil ar an bhfaisnéis atá stóráilte. Aon duine atá ag iarraidh a 
chearta mar ábhar sonraí a fheidhmiú, ba cheart dó ríomhphost a chur chuig SG-H-ASSISTANTS-
UK@ec.europa.eu agus sonraí uile a iarrata a lua sa ríomhphost céanna nó, i gcás easaontais, ba 
cheart dó scríobh chuig Oifigeach Cosanta Sonraí an Choimisiúin Eorpaigh. Más gá, is féidir leat dul i 

https://ec.europa.eu/dpo-register/detail/DPR-EC-00536
mailto:SG-H-ASSISTANTS-UK@ec.europa.eu
mailto:SG-H-ASSISTANTS-UK@ec.europa.eu

dteagmháil leis an Maoirseoir Eorpach ar Chosaint Sonraí freisin. Tá a gcuid sonraí teagmhála le fáil 
faoi cheannteidil 10 agus 11 thíos. 

10. Sonraí teagmhála 

- An Rialaitheoir Sonraí: 

Más mian leat do chearta faoi Rialachán (AE) 2018/1725 a fheidhmiú, nó má tá tuairimí, ceisteanna 
nó ábhair imní agat, nó más mian leat gearán a dhéanamh faoi bhailiú agus úsáid do shonraí 
pearsanta, déan teagmháil leis an rialaitheoir sonraí, bíodh sé trí ríomhphost ag SG-H-ASSISTANTS-
UK@ec.europa.eu nó trí litir a scríobh chuig an Ardstiúrthóireacht (SG.H.2), an Coimisiún Eorpach, 
B 1049 an Bhruiséil. 

- Oifigeach Cosanta Sonraí an Choimisiúin: 

Féadfaidh tú dul i dteagmháil le hOifigeach Cosanta Sonraí an Choimisiúin Eorpaigh, ag an seoladh 
ríomhphoist: data-protection-officer@ec.europa.eu, maidir le saincheisteanna a bhaineann le 
próiseáil do shonraí pearsanta faoi Rialachán (AE) 2018/1725. 

- An Maoirseoir Eorpach ar Chosaint Sonraí: 
 
Tá an ceart agat dul ar iontaoibh an Mhaoirseora Eorpaigh ar Chosaint Sonraí (i.e. gearán a 
dhéanamh leis) (edps@edps.europa.eu) má mheasann tú gur sáraíodh do chearta faoi Rialachán (AE) 
Uimh. 2018/1725 mar thoradh ar phróiseáil do shonraí pearsanta ag an Rialaitheoir Sonraí. 
 
11. Cá háit a bhfuil eolas mionsonraithe le fáil? 

Is é Oifigeach Cosanta Sonraí an Choimisiúin a fhoilsíonn an clár de gach oibríocht phróiseála sonraí 
pearsanta. Tá an clár le fáil ag an nasc seo: http://ec.europa.eu/dpo-register 

Cuireadh an oibríocht phróiseála shonrach seo i gclár poiblí an Oifigigh Cosanta Sonraí agus an tagairt 
taifid seo a leanas ag gabháil léi: DPR-EC-09946. 

mailto:SG-H-ASSISTANTS-UK@ec.europa.eu
mailto:SG-H-ASSISTANTS-UK@ec.europa.eu
mailto:data-protection-officer@ec.europa.eu
mailto:edps@edps.europa.eu
http://ec.europa.eu/dpo-register

